ТЭСТАВАЕ ЗАДАННЕ 

ПА БЕЛАРУСКАЙ ЛІТАРАТУРЫ 

(4 этап)

	1 узровень

Да кожнага задання 1 узроўню дадзена 4 адказы, 

з якіх правільным з’яўляецца толькі адзін. 

(Кожныправільны адказ - 2 балы. Максімальная колькасць балаў за блок – 8) 

	1.
	Вызначце храналагічныя межы жыцця Максіма Гарэцкага.


	1. 18 лютага 1891 – 10 лютага 1942

2. 18 лютага 1876 – 10 лютага 1938

3. 18 лютага 1893 – 10 лютага 1938

4. 18 лютага 1893 – 10 лютага 1956

	2
	Які з пералічаных твораў быў напісаны Максімам Гарэцкім?


	1. “На ростанях”

2.“Прысяга над крывавымі разорамі”

3. “Роднае карэнне” 

4. “Бандароўна”

	3
	Які з пералічаных твораў напісаны Кастусём Каліноўскім? 


	1. “Дзякуй табе, браце, Бурачок Мацею”

2. “Кепска будзе!”

3. “Лісты з-пад шыбеніцы” 

4. “Ахвяра”

	4
	Якім з пералічаных псеўданімаў карысталася А. Пашкевіч?
	1. Мацей Бурачок

2. Гаўрыла з Полацка

3. Яська-гаспадар з-пад Вільні

4. Змітрок Бядуля

	2 узровень

Да кожнага задання 2 узроўню дадзена 4 адказы, 

з якіх правільным з’яўляецца толькі адзін 

(Кожны правільны адказ - 3 балы. Максімальная колькасць балаў за блок – 12) 

	5
	Да якога жанру/віду лірыкі адносіцца верш М.Багдановіча “Санет” (“Паміж пяскоў Егіпецкай зямлі...”)
	1. інтымнай

2. грамадзянскай 

3. філасофскай

4. пейзажнай

	6
	У якім жанры напісаны твор “Прарок для айчыны”  А. Петрашкевіча?
	1. бытавой камедыі

2. фарсу-вадэвіля

3. сцэнічнага жарту

4. гістарычнай драмы

	7  
	Якому аўтару належаць наступныя радкі:

 Помню, помню праз гады,
Спеўная ваколіца:
«Выпі, золатца, вады,
Сэрца супакоіцца».

Да крынічнай, спакайной —
Сцежкі-птушкі вольныя.
Трыццаць вёснаў за спіной,
А ці ўсе спакойныя? 
	1. Максіму Танку

2. Яўгеніі Янішчыц

3. Раісе Баравіковай

4. Петрусю Броўку

	8 
	Вызначце прадстаўніка літаратуры эпохі Барока.


	1. Кірыла Тураўскі

2. Францыск Скарына

3. Сімяон Полацкі

 4. Сымон Будны 

	3 узровень
Разборліва запішыце кароткі адказ 

(Кожны правільны адказ - 4 балы. Максімальная колькасць балаў за блок – 20) 

	9
	Вызначце вершаваны памер: 

Каб мне голас добры мець,

Каб мне гора куды дзець,

Каб жа гора Бог не даў,—
Я б вясёла заспяваў...  (Ф.Багушэвіч “Гора”) Адказ: харэй

	10
	Да кожнага жанру падбярыце вызначэнне. Адказ запішыце ў выглядзе злучэння лічбаў і літар. Адказ: 1Б 2А 3Г 4В
1 Хаджэнне 

А. Апавяданні пра людзей, якіх царква прызнавала за святых

2 Жыціі 

Б. Творы, дзе апісваецца падарожжы ў Святую зямлю

3 Дзённік

В. У гэтым жанры лаканічна, сцісла, у храналагічнай паслядоўнасці апавядалася пра найбольш значныя падзеі з жыцця краін, княстваў, гарадоў, рэальных гістарычных асоб

4 Летапіс

Г. Жанр з храналагічным запісам падзей, у якіх аўтар сам удзельнічаў ці быў іх сведкам



	11 
	Вызначце асноўны пафас творчасці прадстаўленых аўтараў. Адказ запішыце ў выглядзе злучэння лічбаў і літар. Адказ: 1А 2В 3Б 
1 Янка Купала 

А. нацыянальна-адраджэнскі

2 Іван Шамякін

Б. рамантычна-патрыятычны

3 Уладзімір Караткевіч

В. маральны і сацыяльна-публіцыстычны



	12
	Устанавіце адпаведнасць героя і яго мастацкай характарыстыкі. Адказ запішыце ў выглядзе злучэння лічбаў і літар. Адказ: 1Б 2Г 3В 4Д 5А

	
	1 Кручкоў (В.Дунін-Марцінкевіч “Пінская шляхта”)
	А. “Прыгожая. Нават надзвычай прыгожая і жаноцкая. Абатрэцца трохі,  пазбавіўшыся ад свавольстваў, – будзе жанчына... Значыцца, вось каго... Што ж, хіба яна лепшая за мяне?... Не, не лепшая. Проста другая. І вось такую, другую, ён яе і кахаў”.

	
	2. Сцепаніда Багацька

(В.Быкаў “Знак бяды”)
	Б.  

– “Як ён на бяду нашу ўсе ўказы і законы як рэпу грызе і не заікнецца, – хрэн яму ўвочы!”  

– “Чаго тут дзівіцца? Відаць, судовы чалавек, дык ён на тым і зубы згрыз, – такая, бач, парода”.

	
	3. Аліндарка

(Ф.Багушэвіч “Кепска будзе”)
	В. “То не сын! – айчым той кажа. –

  Узяў сіротку; дзякуй Богу,

  Добры ўдаўся: позна ляжа,

  Рана ўстане і адлогу

  Не запусце... спагадлівы;

  Маю сына, хоць не родны.

  Ажаню, як буду жывы,

  Будзе Богу й людзям годны!”

	
	4 Васіль Дзяцел (І.Мележ “Палеская хроніка”)
	Г. “За сябе <...> не надта баялася, яна – як усе, а калі ішла добраахвотна і першай [у калгас], дык болей таму, што была бяднячка, уведала нявыкрутку на дзвюх дзесяцінах, дзе толькі надарвешся на той гліне пад ровам. Хопіць таго, што яна надрывалася ў парабках пана Яхімоўскага, шэсць год рабіла, не шкадуючы сябе. А што зарабіла? Добра яшчэ – далі ягоную хату ды дзве дзесяціны. Як бы жыла інакш? З Петраком, такім жа, як і яна, парабкам, ды двума нажытымі дзяцьмі?”

	
	5. Майка Раубіч (Ул.Караткевіч “Каласы пад сярпом тваім”)
	Д. “Зялёны гэты хлопец ужо з найпершага маленства адчуў, што жыццё — не вясёлае, бесклапотнае свята, а найбольш доўгі і клопатны будзень, што трэба цярпець. З усіх мудрасцей жыцця ён, як адну з найпершых, уведаў – трывай, цярпі! Усім цяжка бывае, усе церпяць, цярпі і ты!”

	Назавіце творчы/мастацкі метад паводле наступнага вызначэння:

У процівагу класіцызму сваю ўвагу засяродзіў на паказе чалавечых пачуццяў, перажыванняў; героем ён абраў прадастаўніка ніжэйшых саслоўяў (шляхціц, часам селянін). У беларускай літаратуры ён часткова выявіўся ў творчасці Я.Баршчэўскага, В.Дуніна-Марцінкевіча.

Адказ: сентыменталізм 

	4 узровень

Дайце пісьмовы адказ на пытанне (6-10 сказаў). 

Кожны правільны адказ - 5 балаў. Максімальная колькасць балаў за блок – 10 

	14
	Назавіце свой любімы твор сучаснай беларускай літаратуры. Адказ абгрунтуйце. 

	15
	Ахарактарызуйце верш Максіма Танка “Гравюры Скарыны”

Ён выразаў іх

На спаконвечным

Дрэве гісторыі

Свайго народа,

Хоць мог бы падабраць

І больш падатлівы,

І больш удзячны

Матэрыял.

І выразаў ён іх

Не штыхелем-разцом,

А промнем сонца.

Промнем сваёй веры

І любові да народа.

Таму штрых кожны

Быў такі глыбокі,

Што ні агонь,

Ні забыццё,

Ні ворагі,

Ні час

Гравюраў гэтых

Знішчыць

Не змаглі.

І сёння

Нейкая чароўная

Жыве ў іх сіла,

Якая сляпым

Вяртае зрок,

Глухім — іх слых,

Няпомнячым —

іх памяць,

А без’языкім — мову.
Адказ:

Верш М.Танка “Гравюры Скарыны” напісаны верлібрам, адносіцца да грамадзянска-філасофскай лірыкі. Ён невялікі па памеры, але па змесце не ўступае паэме. У ім паказаны і драматычны лёс першадрукара, і яго творчасць, і любоў да Бацькаўшчыны. Верш напісаны высокім стылем, вельмі эмацыянальны. У ім арганічна спалучаюцца прадметы матэрыяльнага свету з абстрактнымі паняццямі: “дрэва гісторыі”, “любоў да народа”. М.Танк выкарыстоўвае ў вершы разгорнутыя метафары, інверсію, антытэзу.

Тэма твора – услаўленне створанага Скарынам. Ідэя – неўміручасць справы першадрукара, яе значэнне для фарміравання нацыянальнай самасвядомасці свайго народа.




